
 

 

 
 

 

Cuira, ils 4 da december 2015 – In agir che demussa responsabladad visavi l'ambient e la societad po 

sa mussar a moda multifara en in'interpresa. Per la Banca Chantunala Grischuna (BCG) fa tant la 

lavur voluntara da las collavuraturas e dals collavuraturs en projects socials part da l'engaschi social 

sco er in mecenat cumplessiv, il sponsoring u l'atgna collecziun d'art grischun. 

 

En il rom da la lavur voluntara da la BCG pon las collavuraturas ed ils collavuraturs da la banca investir 

mintg'onn in di da lavur per projects socials tschernids. En il center da quest engaschi stat adina l'agid ad 

umans dischavantagiads, sco per exempel excursiuns cun cussadents da la chasa d'uffants Therapeion, curs da 

telefonin en collavuraziun cun l'organisaziun Procap u eveniments da raiver cun il Center per pedagogia 

speziala Giuvaulta. Er a chaschun da suentermezdis da saut cun l'Associaziun Alzheimer u en il rom 

d'eveniments dad Insieme Grischun, da l'Agid per surviver dal Grischun e da la secziun grischuna da la 

Federaziun svizra dals tschorvs e flaivels da vesida èn las collavuraturas ed ils collavuraturs da la BCG gia 

s'engaschads persunalmain.  

 

L'engaschi da la BCG ha bleras fatschas 

Sper la lavur voluntara investescha la BCG mintg'onn 900'000 francs per partenadis da sponsoring, sco per 

exempel cun il Club da hockey da Tavau u l'Open Air Lumnezia. Sur ses fond da contribuziuns promova la 

banca supplementarmain cun radund dus milliuns francs ad onn projects nuncommerzials en e per il Grischun 

en ils champs da la cultura, da l'utilitad publica, dal sport, da l'economia/dal turissem sco era da la societad. Il 

2015 ha ella sustegnì en total var 500 projects. Uschia ha er il film da kino actual «Uorsin» survegnì daners da 

promoziun dal fond da contribuziuns da la BCG.  

 

La collecziun d'art da la BCG è uss online 

Sco mecena sustegna la BCG la lavur creativa sin il champ da l'art figurativ ed acquista ultra da quai dapi 

radund tschuncanta onns ovras per sia atgna collecziun. Oz dispona la banca cun 1'580 ovras d'art d'in vast 

spectrum da sculpturas, fotos e maletgs d'artistas e d'artists grischuns renumads. Ina part da questas ovras è 

exponida en la sedia principala a Cuira ed en las regiuns. Da nov pon persunas interessadas era contemplar 

online la collecziun d'art da la BCG. Dapi oz è ina tscherna da las ovras accessibla sin gkb.ch/kunstsammlung.  

 

 

 

Contact per collavuraturs da medias: 

Banca Chantunala Grischuna, Medias & Investor Relations, Chascha postala, 7002 Cuira 

Thomas Müller, thom.mueller@gkb.ch, telefon +41 81 256 83 11 

Plutarch Chiotopulos, plutarch.chiotopulos@gkb.ch, telefon +41 81 256 83 13 
 

La Banca Chantunala Grischuna sin:  

gkb.ch/medien  |  Twitter  |  Facebook  |  YouTube  |  Flickr  |  Xing 

 

 

https://www.gkb.ch/web/ueberunsengagements
http://www.gkb.ch/kunstsammlung
mailto:thom.mueller@gkb.ch
mailto:plutarch.chiotopulos@gkb.ch
http://www.gkb.ch/medien
https://www.twitter.com/gkb_ch
https://www.facebook.com/gkb.ch
https://www.youtube.com/user/gkbch
https://www.flickr.com/photos/gkb_ch
https://www.xing.com/company/gkbch


  2/2 
 

  
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, l’economia ed il maun public. 
La banca occupa 1'053 collavuraturas e collavuraturs (stadi dals 30-06-2015). En il chantun Grischun cun sias numerusas vals e pliras linguas, è 
l’interpresa represchentada cun 62 agenturas, la sedia principala sa chatta a Cuira. La Banca Chantunala Grischuna è participada a la Banca Privata 
Bellerive SA ed a la Private Client Bank SA a Turitg. En il rendaquint semestril preschenta ella cun ina summa da bilantscha da CHF 22,696 milliardas 
in gudogn brut consolidà da CHF 98,5 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Quint annual 2015:  12 da favrer 2016 
Radunanza dals participants: 19 da mars 2016 
 

 


